
ᕗᔨᓂᐊ ᐋᓐ ᑑᓄᕐ 
ᕗᔨᓂᐊ ᐋᓐ ᑑᓄᕐ, ᐃᓅᓚᐅᖅᓯᒪᔪᖅ ᓄᕖᕝᕙ 22, 1950-ᐅᑎᓪᓗᒍ, ᓰᑦ ᕼᐊᕗᒥ, ᓅᕙ ᔅᑰᓴᒥ, 
ᐃᓅᒍᓐᓃᖅᑐᑯᓘᓚᐅᖅᑐᖅ ᐊᖏᕐᕋᖓᓂ ᐊᐃᑉᐸᕆᓪᓗᓂᒋᑦ ᐃᓚᖏᑦ ᒫᑦᓯ 30, 2024-ᖑᑎᓪᓗᒍ, 
ᐸᓐᓂᖅᑑᖅ ᓄᓇᕗᒻᒥ ᐃᓱᒪᖓ ᐳᐃᒍᓗᐊᖃᑦᑕᖅᑐᒥᓂᐅᓕᖅᑎᓪᓗᒍ. ᐃᓅᒍᓐᓂᖅᓯᒪᓕᖅᑎᓪᓗᒋᑦ 
ᐃᓅᒍᓐᓃᓚᐅᖅᑐᖅ ᐊᖓᔪᖅᑳᖏᒃ, ᕗᕋᐃᐊᓐ ᐊᒻᒪᓗ ᑲᒥᓚ (ᓴᓕᕙᓐ) ᑑᓄᕐ, ᐊᒻᒪᓗ ᐊᑖᑕᔅᓴᖓ 
ᐆᕙᓐ ᕙᓇᑦ ᐊᒻᒪᓗ ᐊᖓᔪᖓ ᔫᓐ. 
ᐃᒃᓯᕋᕐᔪᐊᕐᒧᑦ ᐅᑉᐱᑦᑎᐊᖅᑐᒥᓂᐅᓚᐅᖅᑐᓂ, ᕗᔨᓂᐊ ᐃᓚᒋᔭᐅᓕᓚᐅᖅᓯᒪᔪᖅ ᐃᒃᓯᕋᕐᔪᐊᒃᑯᓐᓂ 
ᐊᕐᓇᐃᑦ ᐃᑲᔪᖅᑎᐅᖃᑕᐅᔪᓄᑦ ᓴᐃᓐᑦ ᐸᑐᕆᒃ ᑐᒃᓯᐊᕐᕕᖁᑎᖏᑦ, ᕼᐋᓕᕚᒃᔅᒥ ᐊᒻᒪᓗ 
ᒪᒃᑯᓛᖑᓪᓗᓂ ᐊᖓᔪᖅᑳᕆᔭᐅᓚᐅᖅᓯᒪᔪᖅ. ᓇᔭᙳᐊᑦ ᐃᑲᔪᖅᑎᖏᓐᓅᖅᑐᓂ ᕼᐋᓕᕚᒃᔅᒥ 
ᑎᓴᒪᓄᑦ ᐊᕐᕌᒍᓄᑦ ᐊᑯᓂᐅᑎᒋᔪᖅ ᐃᓕᓐᓂᐊᓕᖅᑐᓂ ᐅᑉᐱᕐᓂᓕᕆᓂᕐᒥᒃ ᑲᓇᑕᑉ ᑲᓇᓐᓇᖓᓂ 
ᐅᑉᐱᕐᓂᓕᕆᓂᕐᒧᑦ ᐊᒻᒪᓗ ᐃᓄᓕᕆᔨᐅᒋᐊᓯᓪᓗᓂ ᕼᐋᓕᕙᒃᔅᒥ ᐊᒻᒪᓗ ᑲᒻᕗᓚᓐᒥ. 
ᓇᔭᙳᐊᓃᒍᓐᓃᕋᒥ ᐱᓕᕇᓐᓇᓚᐅᖅᑐᖅ ᐃᓄᓕᕆᓂᕐᒥᒃ ᐊᒻᒪᓗ ᐋᓐᓂᐊᖅᑕᐃᓕᒪᓂᕐᒧᑦ 
ᐱᔾᔪᑎᓂᒃ ᑲᒪᐃᓐᓇᖅᑐᓂ ᐋᓐᑎᐅᕆᔪᒥ ᐊᒻᒪᓗ ᓄᓇᕗᒻᒥ. ᓄᓇᕗᒻᒥ ᑲᑎᓚᐅᖅᓯᒪᔭᖓ 
ᓇᓪᓕᑦᑎᖓ ᐅᐃᒋᓕᖅᑕᖓ ᔨᐊᐳᕆ ᕌᔅ ᐸᐃᑕᓐ ᐊᒻᒪᓗ ᐊᓈᓇᒃᓴᕈᖅᑐᓂ ᐱᖓᓱᓄᑦ 
ᕿᑐᕐᖓᖏᖕᓄᑦ ᐊᒻᒪᓗ ᐱᖓᓱᓂᑦ ᕿᒻᒥᑖᖅᑐᓂ. 
ᕗᔨᓂᐊ ᕿᒪᐃᔪᖅ ᓇᓪᓕᒍᓱᑦᑐᒥᒃ ᐅᐃᖓᓂᒃ, ᔨᐊᐳᕆ ᕌᔅ ᐸᐃᑕᓐ, ᐸᓂᔅᓴᖓ ᐸᑐᕆᓴ ᐸᐃᑕᓐ, 
ᐃᕐᓂᒃᓴᖏᒃ ᑖᒪᔅ ᐸᐃᑕᓐ ᐊᒻᒪᓗ ᔭᐃᒥᔅ ᐸᐃᑕᓐ, 14−ᓂᓪᓗ ᐃᕐᖑᑕᔅᓴᒥᓂᒃ, ᐊᔭᖓᓗ ᒫᒡᒍᓚ 
ᓱᓕᕙᓐ (ᒫᔾ), ᐊᒻᒪᓗᑦᑕᐅᖅ ᐊᒥᓱᑦ ᑑᓄᕐ ᐊᒻᒪᓗ ᓴᓕᕙᓐ ᐃᓪᓗᑯᓗᖏᑦ ᐊᓂᖏᑦ. 
ᕗᔨᓂᐊᑉ ᐃᓅᓯᖃᓚᐅᖅᑐᖅ ᓴᐱᓕᔪᐃᑦᑑᓪᓗᓂ ᐊᒻᒪᓗ ᐱᕚᓪᓕᖅᓯᒪᒻᒪᕆᑦᑐᓂ. ᐃᓕᓐᓂᐊᖃᑦᑕ -
ᓚᐅᖅᑐᖅ ᖁᕕᐊᒋᔭᒻᒪᕆᒋᓪᓗᓂᐅᒃ ᐊᒻᒪᓗ ᑲᒪᒋᔭᖃᑦᑎᐊᖅᑐᓂ, ᐊᒥᓱᓂᑦ ᐃᓕᓴᕆᔭᐅᔾᔪᑎ -
ᑖᖅᑐᓂ ᓯᓚᑦᑐᓴᕐᕕᕐᔪᐊᕐᒥ ᐊᔾᔨᒌᙱᑦᑐᕈᓘᔭᕐᓂᒃ ᑲᒪᒋᔪᒪᔭᒥᓂᒃ ᐃᓕᓐᓂᐊᖅᓯ ᒪᓪᓗᓂ ᐊᒻᒪᓗ 
ᐱᓕᕆᐊᖃᐃᓐᓇᕈᒪᓂᖃᖅᑐᓂ ᐃᓕᓐᓂᐊᕐᓂᕐᒥᒃ. ᑎᓴᒪᓄᑦ ᐊᕐᕌᒍᓄᑦ ᐊᑯᓂᐅᑎᒋᔪᖅ 
ᐃᓕᓐᓂᐊᕋᒃᓴᒥ ᐃᓕᓐᓂᐊᕇᖅᓯᒪᓪᓗᓂ ᐃᓄᓕᕆᓂᕐᒧᑦ ᐊᑐᐊᒐᓕᕆᓂᕐᒥᒃ ᒪᒃᒫᔅᑐᕐ 
ᓯᓚᑦᑐᖅᓴᕐᕕᕐᔪᐊᖓᓂᒃ, ᐃᓄᓕᕆᓂᖅ ᐃᓕᓐᓂᐊᕐᕕᖓᓂᒃ ᕼᐋᒧᓪᑕᓐ, ᐋᓐᑎᐅᕆᔪᒥ. 
ᐃᓕᓐᓂᐊᓗᐊᙳᐊᓚᐅᖅᑖ “ᖃᓄᐃᑦᑑᓂᖓ ᐃᓄᓕᕆᓂᕐᒧᑦ ᐱᔨᑦᑎᕋᕈᑏᑦ ᐊᑐᐃᓐᓇᐅᒪᓂᖏᑦ 
ᑭᙴᒪᒋᔭᐅᔪᓄᑦ ᐊᕐᓇᐃᑦ ᐊᓄᓪᓚᒃᓯᖅᑕᐅᔪᑦ.” ᓯᕗᓂᐊᒍᑦ, ᕗᔨᓂᐊ ᑎᓴᒪᓄᑦ ᐊᕐᕌᒍᓄᑦ 
ᐊᑯᓂᐅᑎᒋᔪᖅ ᐃᓕᓐᓂᐊ ᕇᖅᓯᒪ ᓚᐅᖅᓯᒪᒻᒥᔪᖅ ᑲᓇᑕᑉ ᑲᓇᓐᓇᖓᑕ ᐃᓕᓐᓂᐊᕐᕕᒃ 
ᐅᑉᐱᕐᓂᓕᕆᓂᕐᒧᑦ ᕼᐋᓕᕚᒃᔅ, ᓅᕙ ᔅᑰᓴᒥ, ᖃᐅᔨᓵᖃᖅᑐᓂ “ᐅᑉᐱᖅᑐᑦ ᒪᓕᑦᑎᐅᔪᑦ: 
ᐃᓱᒪᖅᓱᖁᔭᐅᓕᕐᓂᖅ ᐊᒻᒪᓗ ᐱᔨᑦᑎᕋᖁᔭᐅᓂᖅ.”  
ᑎᓴᒪᓄᑦ ᐊᕐᕌᒍᓄᑦ ᐊᑯᓂᐅᑎᒋᔪᖅ ᐃᓕᓐᓂᐊᕇᖅᓯᒪᓚᐅᖅᑐᓂ ᑖᒃᑯᓂᖓ ᓯᓚᑦᑐᓴᕐᕕᒻᒥ 
ᐃᓕᓐᓂᐊᓕᓚᐅᖅᓯᒪᒻᒥᔪᖅ ᐱᖓᓱᓄᑦ ᐊᕐᕌᒍᓄᑦ ᒪᐅᓐᑦ ᓴᐃᓐᑦ ᕕᓐᓯᐊᓐ ᓯᓚᑦᑐᓴᕐᕕᕐᔪᐊᖓᓂᒃ 
ᕼᐋᓕᕚᒃᔅ, ᓅᕙᔅᑰᓴᒥ, ᐃᓕᓐᓂᐊᓗᐊᖅᑐᓂ ᐅᐊᑦᑎᐊᕈ ᐊᑐᖅᑕᐅᖃᑦᑕᕐᓂᑯᑐᖃᒥᓃᑦ ᐊᒻᒪᓗ 
ᐃᓕᓐᓂᐊᕋᓗᐊᕆᓪᓗᓂᐅᒃ ᐊᑕᐅᑦᑎᒃᑰᖅᑐᓂᐅᒃ ᓂᕈᐊᖅᑕᐅᓯᒪᔪᓕᕆᓂᕐᒧᑦ ᐊᒻᒪᓗ 
ᐃᓱᒪᓕᕆᓂᖅ. ᐃᓕᓐᓂᐊᖃᑦᑕᕆᐊᓯᓚᐅᖅᓯᒪᔪᖅ ᓯᓚᑦᑐᖅᓴᕐᕕᕐᔪᐊᕐᒧᑦ ᐅᐸᓗᖓᐃᔭᖅᑐᓂ 
ᓴᐃᓐᑦ ᐹᑐᕆᒃ ᖁᑦᑎᓂᖅᐹᖅ ᐃᓕᓐᓂᐊᕐᕕᖓᓂ ᕼᐋᓕᕚᒃᔅ, ᓅᕙ ᔅᑰᓴᒥ. 
ᕗᔨᓂᐊᑉ ᐃᓕᓐᓂᐊᖅᓯᒪᔭᒻᒪᕆᐊᓗᒋᓯᒪᔭᖓ ᓴᙱᔪᒥᒃ ᑐᙵᕕᑖᖅᑎᑦᑎᓯᒪᕗᖅ 
ᐱᓕᕆᔨᒻᒪᕆᐅᓪᓗᓂ ᐃᖅᑲᓇᐃᔭᖅᑎᕈᖅᓯᒪᓂᖓᓄᑦ. ᐊᖓᔪᖅᑳᕆᔭᐅᓚᐅᖅᓯᒪᔪᖅ ᐊᒻᒪᓗ 
ᐊᐅᓚᑦᑎᔨᒻᒪᕆᐅᓪᓗᓂ TTA ᑎᒥᖓᓄᑦ ᐊᒻᒪᓗ ᑯᕌᔅᐋᓐᓂᐊᖅᑕᐃᓕᓂᕐᒧᑦ ᐊᒻᒪᓗ 
ᐃᑲᔪᖅᓯᒪᔪᒻᒪᕆᐅᓪᓗᓂ ᐃᖅᑲᓇᐃᔭᖅᑎᓪᓗᒍ ᓄᓇᕗᑦ ᒐᕙᒪᖏᖕᓄᑦ 2001-ᒥ ᑎᑭᑦᑐᒍ 2013-
ᒧᑦ ᐊᖓᔪᖅᑳᖑᓪᓗᓂ ᐊᐅᓚᑦᑎᔨ. ᓯᕗᓂᐊᒍᑦ ᐱᒻᒪᕆᒻᒥᒃ ᐃᖅᑲᓇᐃᔮᖃᓚᐅᖅᓯᒪᒋᕗᖅ 
ᐋᓐᑎᐅᕆᔪ ᑲᑐᔾᔨᖃᑎᒌᖏᑦ ᐋᓐᓂᐊᕐᕕᒻᒥ ᖃᐅᔨᓴᕐᕕᖏᖕᓄᑦ 1997-ᒥ ᑎᑭᑦᑐᒍ 2001-ᒧᑦ. 
ᐃᓄᑐᐃᓐᓇᕐᓄᑦ ᐱᔨᑦᑎᕋᕈᒪᓂᐊᓗᐊ ᐱᓪᓗᒍ ᑲᑎᒪᔨᙳᖅᑎᑦᑎᓯᒪᓂᖃᓚᐅᖅᓯᒪᕗᖅ ᑎᒥᒃᑯᑦ 
ᐊᑲᐅᒃᓴᕆᔭᐅᙱᑦᑐᓄᑦ ᐊᒻᒪᓗ ᐊᓂᕐᓂᑭᖃᑦᑕᖅᑐᓄᑦ ᑐᙵᕕᖓᓄᑦ ᑲᓇᑕᒥ. 
ᖄᖓᒍᒃᑲᓐᓂᖅ ᐃᓕᓐᓂᐊᕇᖅᓯᒪᔭᖏᖕᓄᑦ ᐊᒻᒪᓗ ᐱᓕᕆᔨᒻᒪᕆᐅᓂᕆᔭᖏᖕᓄᑦ, ᕗᔨᓂᐊ 
ᓄᓇᕐᔪᐊᕐᒥ ᐳᓚᕋᓪᓗᓂ ᐊᐅᓪᓚᖃᑦᑕᕈᒪᖃᑦᑕᑐᒻᒪᕆᐅᓚᐅᖅᓯᒪᕗᖅ ᖃᐅᔨᓴᕐᓗᓂᐅᒃ. 
ᖁᕕᐊᒋᔭᒻᒪᕆᒋᓚᐅᖅᑖ ᐊᐅᓪᓚᖃᑦᑕᖅᑐᓂ, ᓄᑖᕐᓂᒃ ᐃᓕᖅᑯᓯᕐᓂᒃ ᐊᑐᖅᑐᓂ ᐊᒻᒪᓗ 
ᐃᖅᑲᐅᒪᓇᖅᑐᓕᐅᖃᑦᑕᖅᑐᓂ ᓇᒧᙵᕋᓗᐊᕈᓂ. ᕗᔨᓂᐊ ᐆᒪᔪᖁᑎᖃᐃᓐᓇᓚᐅᕆᕗᖅ, 
ᕿᒻᒥᖏᓪᓗ ᓇᓪᓕᒋᓪᓗᓂᒋᒃ, ᑕᐃᒐ ᐊᒻᒪᓗ ᔨᓐᔪᕐ, ᖁᕕᐊᓱᓕᖅᑎᑦᑎᖃᑦᑕᓚᐅᖅᑐᑎᒃ ᕗᔨᓂᐊᒧᑦ 
ᐊᒻᒪᓗ ᐱᖃᑎᒋᔪᓐᓇᖅᑐᓂᒋᒃ ᐃᓅᓯᖓᓂ. 
ᐃᓚᒌᑦ ᖁᔭᓐᓇᒦᑦᑎᐊᖅᑐᑦ ᐋᓐᓂᐊᓯᐅᖅᑎ ᑲᑐᕇᓇᒧᑦ, ᓘᑲᔅ, ᐊᒻᒪᓗ ᐊᖏᕐᕋᒥ ᐃᑲᔪᖅᑎᒋ ᕙᓚ -
ᐅᖅᑕᖏᑦ ᓖᑎᐊ, ᓗᐊᓇ, ᐊᒻᒪᓗ ᒫᑕ ᐸᓐᓂᖅᑑᕐᒥ, ᓄᓇᕗᑦ, ᐱᓕᕆᔪᒻᒪᕆᐅᓪᓗᑎᑦ ᐸᖅᑭᑦᑎ -
ᐊᖃᑦᑕᓚᐅᕐᒪᑕ ᐊᒻᒪᓗ ᐃᑲᔪᖅᑐᐃᕙᑦᑐᑎᑦ ᑭᖑᓪᓕᖅᐹᓂ ᐅᓪᓗᖏᓐᓂ ᕗᔨᓂᐊ ᐆᒪᓕᖅᑎᓪᓗᒍ.  
ᐱᖃᑎᒋᔭᐅᔪᑦ ᐃᓚᕗᓪᓗ ᖃᐃᖁᔭᐅᕗᑦ ᐃᖅᑲᐅᒪᒋᐊᖅᑐᕐᓗᑎᑦ ᑎᒥᖓ ᑕᑯᔭᖅᑐᖅᑕᐅᓗᓂ ᒪᐃ 
7, 2024-ᖑᓕᖅᐸᑦ 9:00 ᐅᓪᓛᒃᑯᑦ ᑎᑭᓪᓗᒍ 10:15 ᐅᓪᓛᒃᑯᑦ ᐃᓗᕕᖅᓯᐅᕐᓗᑎᓪᓗ 10:30 
ᐅᓪᓛᒃᑯᑦ. ᐃᓗᕕᖅᓯᐅᓛᖅᑐᑦ ᐃᒃᓯᕋᕐᔪᐊᖅ ᑎᐅᕋᓐᔅ ᐳᕆᐊᓐᑐᒑᔅᑦ ᓴᐃᓐᑦ. ᐹᑐᕆᒃ ᑐᒃᓯᐊᕐᕕᖓᓂ, 
ᐃᒃᓯᕋᕐᔪᐊᑦ ᑐᒃᓯᐊᕐᕕᖓᓂ ᕼᐋᓕᕚᒃᔅ, ᓅᕙ ᔅᑰᓴᒥ, ᑐᕌᕈᑎᖓ 2263 ᕗᕋᓐᔅᕕᒃ ᐊᖅᑯᑎᖓ, 
ᕼᐋᓕᕚᒃᔅ, ᓅᕙ ᔅᑰᓴ B3K 2Y9. 
ᑲᑎᓛᖅᑐᑦ ᑕᒧᐊᒃᓴᖃᕐᓗᑎᑦ ᑐᒃᓯᐊᕐᕕᑉ ᑲᑎᒪᕕᖓᓂ ᐃᓚᒌᑦ ᐱᖃᓐᓇᕆᔭᐅᔪᓪᓗ ᖃᐃᖁᔭᐅᔪᑦ 
ᐃᖅᑲᐅᒪᑦᑎᔭᖅᑐᕐᓗᑎᑦ. 
ᐱᕈᖅᓯᐊᓂᑦ ᑐᓂᓯᙱᖔᕐᓗᑎᑦ, ᐃᓚᒌᑦ ᑐᓂᓯᖁᔨᔫᒐᓗᐊᑦ ᓴᐃᓐᑦ. ᐹᑐᕆᒃ ᑐᒃᓯᐊᕐᕕᖓᓄᑦ 
ᐅᕝᕙᓘᓐᓃᑦ ᐊᐃᑦᑑᓯᐊᓲᑦ ᕗᔨᓂᐊᑉ ᐃᖅᑲᐅᒪᓗᒍ ᐊᐃᑦᑑᓯᐊᖅᑖᖁᒐᔭᖅᑕᖓᓄᑦ. 
ᕗᔨᓂᐊ ᐅᖓᓕᖅᑕᐅᒻᒪᕆᓐᓂᐊᖅᑐᖅ ᑕᒪᐃᓐᓄᑦ ᖃᐅᔨᒪᓚᐅᖅᑐᓄᑦ, ᐊᒻᒪᓗ 
ᐃᖅᑲᐅᒪᓇᖅᑑᓪᓗᓂ ᑐᙵᓇᓚᐅᕐᒪᑦ, ᓴᐱᓕᔪᐃᑦᑑᓪᓗᓂ, ᐊᒻᒪᓗ ᐱᔨᑦᑎᖅᐸᑦᑐᓂ 
ᐃᖅᑲᐅᒪᒋᔭᐅᑦᑎᐊᕐᓂᐊᖅᐳᖅ ᑕᐅᕗᖓᓕᒫᖅ. 


